
Sadto nga ti-on may yara sang isa ka maanyag nga 
bata nga babayi ang iya ngalan si Ester.  Sang ang 
iya amay kag iloy napatay, ang iya pakaisa nga si 
Mordecai nagpadako sa iya.  Si Ester nagtahod sa 
iya pakaisa paagi sa pagtuman sa iya 
kaangay sang isa ka maayo 
na bata nga 
babayi.



Si Ester naga-istar sa Persia.  Pero, si Ester 
indi taga-didto.  Isa siya ka Judio.  Ang iya mga 
katigulangan nagkadto sa Persia bilang mga bilanggo 
sang inaway.  Sang ti-on na ni Ester, madamo 
nga mga Judio ang naga-istar sa Persia.



Ang hari sang Persia 
naghiwat sang madako 
nga punsyon para sa mga 

prinsipe 
sa bilog nga 
kalibutan.  

Ang mga 
lalaki 

nagakaon nga 
may antad sa 
mga babayi nga 
nagapunsyon man 
upod ang Rayna 
nga si Vashti.  Ang 
hubog nga Hari 
nagmando sa Rayna 
nga si Vashti nga 
suksukon ang 
korona kag ipakita 
ang iya kaanyag.  
Ang Rayna nga si 
Vashti nagpangindi.



Para ipakita nga ang 
mga babayi dapat 
tahuron ang ila mga 
bana, ang hari nagpasar 
sang layi nga nagakuha 
sang korona kay Vashti.  
Indi na siya ang rayna.



Naghikot sang 
pagpangita para sa 
bag-o nga rayna.  Sa 
tanan nga mga maanyag 
nga mga babayi sa 
ginharian, ang hari 
nagpili kay Ester bilang 
iya asawa.  Siya nagbutang 
sang korona sa iya ulo.  
Wala ginsugid ni Ester sa 
hari nga siya isa ka Judio 
tungod ginhambalan siya 
sang iya pakaisa.



Ang iya pakaisa nga si Mordecai 
nag-ubos sang iya oras sa 
lagwerta sang palasyo 
para mabatian ang balita nahanungod Ester.  

Isa ka adlaw iya nabatian 
ang duwa ka alagad sang 
palasyo nga nagaplano sa 
pagpatay sang hari.  Si 
Mordecai nagpadala sang 
paandam nga nagluwas sa 
kabuhi sang hari.  Ang 
mga alagad ginbitay, kag 
ang ngalan ni Mordecai 
ginsulat sa libro sang 
kasaysayan sang hari.



Pangaduwa sa hari nga nagamando 
isa ka manggaranon nga tawo nga 
ginatawag si Haman.  Tanan 
nagaluhod kon si Haman nagalabay.  
Tanan – luwas sa isa ka tawo.  Bilang 
Judio, si Mordecai nagasimba lang 
gid sa buhi nga Diyos.



Si Haman masyado gid ang kaakig kay Mordecai nga 
siya nagdesisyon nga patyon niya siya kag ang tanan 
nga mga Judio sa Persia.  Ano ka makahaladlok!  
Ang malaot nga si Haman gin-into ang hari 
nga magpirma sa layi sang 
sadto nga ti-on tanan 
nga mga Judio sa 
ginharian 
pagapatyon.



Makakulugmat nga 
layi.  Pareho ang 

mga Judio kag ang mga 
taga-Persia nagakalisod.  
Pero panumduma – ang 
Ginoo naghimo kay Ester 
nga rayna.  Kag siya isa 
ka babayi nga Judio.  Iya 
ayhan taguon ang iya 
sekreto sa hari?  Ukon, 
iya irisgo ang kamatayon 
para tilawan kag masalbar 
ang iya katawhan?



Ang Ginoo naghatag kay Ester sang maalam nga 
hinun-anon.  Iya gin-imbitar ang hari kag si Haman 
sa isa ka panihapon.  Didto ang hari nagpromisa 
nga ihatag ang bisan ano nga iya pangayuon.  
“Pakadtua ang hari kag si Haman sa panihapon... 
buwas,” sabat ni Ester.  Dayon siya magasiling sa 
hari sang iya gusto.



Samtang si Haman nagpreparar 
sang dako nga bilitayan para 
bitayon si Mordecai.



Sadto nga gab-i ang hari indi makatulog.  
Iya ginabasa ang kasaysayan sang 
ginharian kag iya nakita nga si 
Mordecai wala pa gid nahatagan 
sang padya sa pagsalbar sang iya 

kabuhi.  Pagka-aga, ang hari 
namangkot kay Haman, “Ano 

ang maayo nga 
himuon ko sa tawo 

nga ginakalipay ko 
nga padunggan?”  

Nalipay si Haman.  Iya 
ginhuna-huna nga siya  

ang ginatumod sang hari!



Si Haman nagkadto para pangayuon 
sa hari nga tugutan siya sa pagbitay 
kay Mordecai.  Ang bilitayan nahanda 
na.  Karon makahulat ina.  Nagdali-dali 
si Haman sa paghatag sang iya nga mga   

suhestiyon.  “Pabayuan mo siya sang 
bayo 
sang 
hari kag 

koronahan.”



“Pasakya siya sa kabayo sang hari.  
Sugua ang harianon nga prinsipe nga 
pamunuan niya ang tawo kag ilibot siya 
sa siyudad para makita sang tanan.”  
“Sige, kag himua para kay Mordecai nga 
Judio,” ginsugo sang hari si Haman.



Paano ayhan sa imo paminsaron ang 
nabatyagan ni Haman samtang iya ginalibot 
si Mordecai nga ginapadunggan sa palibot  

sang siyudad?  Mas naakig na gid siya 
kay Mordecai sobra pa sang una.  

“Hulat lang,” 
naghuna-
huna si 
Haman.  
“Lapit na 
lang siya 
mapatay –

upod ang iban 
pa nga mga 
Judio.”



Pagkahapon sang sadto nga 
adlaw, si Haman kag ang 
hari nag-abot sa panihapon 
sang Rayna nga si Ester.  
“Ano ang imo ginapangayo?”  
namangkot ang hari.  Wala 
niya nalipatan ang iya 
promisa.  Ginatudlo si 
Haman, ginsugid sang Rayna 
nga si Ester sa hari ang 
tanan nga malaot nga plano 
ni Haman.  “Bitaya siya!”  
siling sang hari.



Dayon ang hari nagpasar sang isa pa ka layi nga 
nagatugot nga ang mga Judio maka-pakamatarong 
sang ila kaugalingon.  Sila naluwas!  Si Mordecai 
nangin ikaduwa sa manugmando sa hari kag ang tanan 
nga mga Judio nagkalipay kag naghatag sang regalo 
sa kada isa.  Bisan subong, ang katawhan 
sang mga Judio 
nagadumdum kon 
pano sila ginluwas 
sang Ginoo paagi 
sa maanyag nga 
Rayna nga si 
Ester.



Si Ester ang Maanyag nga Rayna

Isa ka estorya halin sa Pulong sang Dios, 
Ang Biblia,

makita sa

Ester

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

